捱當好看个電視節目
謝美津老師撰

各位來賓，97年金鐘獎教育文化節目獎—得獎係—「日頭下月光光」，耶！聽到這个電視節目得獎，捱心肝肚當歡喜，因為這係捱當好看个電視節目。
日頭下月光光是由一位主持人摎六个單元，有：1跖啜鼓、2講古、3打竹唊賣啜花、4講演劇場、5講笑科、6老古人‧言。「跖啜鼓」由日頭哥月光姊兩个人講兜生趣个事情，一邊跖啜鼓，一邊講笑，兩个人互相鬥來鬥去，實在盡好笑；「講古」由春泉先生來講，感覺當有道理；「打竹唊賣啜花」講一息平常時生趣个事情；「講演劇場」由五種發音个客家話來表演个劇場；「講笑科」雖然短，毋過，每一擺都分人笑哈哈；新个單元「老古人‧言」，係由前人生活，出現一篇篇精彩个故事。其中，捱最好看个單元係「講演劇場」，每一擺看到客家庄發生个事情，有兜係這下發生个新聞；有兜係平時捱兜會嘟到个事情，看到佢兜恁煞忙（努力）又暗笑科个表演，捱感覺佢兜當厲害。
樣般捱當好看「日頭下月光光」勒，捱發現到這个節目做得分捱學到三點：

第一、做得瞭解客家腔：

因為看一擺做得聽到五種無共樣个客家腔，有捱會个四縣，還有海陸、大埔、饒平、紹安，做得學到無共樣客家腔个發音，也做得聽無共樣个聲調。
第二、做得學老古人言、知盡多語詞：
客家話有盡多个老古人言，這个節目有介紹老古人言，分捱兜知古人个智慧，也分我瞭解到客家諺語講：「寧賣祖宗田，不忘祖宗言」个重要，還有，節目也做得分捱个語詞學个盡多。
第三、適合老嫩大細共下看：

客家電視台个電視節目，有兜只有細人好看、有兜只有大人好看、有兜只有老人家好看。「日頭下月光光」个節目，每个單元老人家、大人、細人仔都做得看，每一个禮拜，捱屋下人都會準時看。

最尾，捱希望這个節目做得長長久久，這下有分後生人表演个機會，大家也要支持「客家電視台」其他个節目喔。
